
Iesu ydy golau’r byd. (Ioan 8:12)
Iesu ydy’r bugail da. (Ioan 10:11)

Gŵyl y Geni
Cofiwch addasu’r eirfa a’r dafodiaith i siwtio’ch plant a’ch ardal. Bydd rhaid addasu’r oedfa yn ôl oedran a nifer y plant. Mae Ppt wedi ei baratoi ond nid oes rhaid ei ddefnyddio.
· Croeso i’n hoedfa Nadolig. Gawn ni ddechrau drwy ganu (carol addas, fywiog, adnabyddus)

· Heddiw rydyn ni am ddathlu gŵyl y geni. Dyma adnodau o Eseia, pennod 9. Sgwennwyd y geiriau yma 700 o flynyddoedd cyn geni Iesu ym Methlehem, Jwdea.

· Mae'r bobl oedd yn byw yn y tywyllwch wedi gweld golau llachar. 

Mae golau wedi gwawrio ar y rhai oedd yn byw dan gysgod marwolaeth. 
Achos mae plentyn wedi cael ei eni i ni; mab wedi cael ei roi i ni. 

Bydd e'n cael y cyfrifoldeb o lywodraethu. 
A bydd yn cael ei alw yn Strategydd rhyfeddol, y Duw arwrol, Tad yr oesoedd, Tywysog heddwch. 

· 700 o flynyddoedd cyn ei eni roedd Eseia yn cyhoeddi fod plentyn arbennig, mab arbennig, yn mynd i ddod i roi goleuni i’r holl fyd. 
Anfonwyd angel o’r nef i Nasareth i roi neges sbesial i Mair a Joseff.
(Naill ai mi fedr yr angel wynebu’r gynulleidfa gyfan, a throi ei chorff un ffordd wedyn y ffordd arall wrth esgus ei bod yn siarad â Mair a Joseff. Neu, mae’n bosib gwisgo plant ifanc i fyny fel Mair a Joseff a chael yr Angel i’w cyfarch.)
Angel: Joseff fab Dafydd, paid petruso mynd â Mair adre i fod yn wraig i ti, am mai'r Ysbryd Glân sydd wedi gwneud iddi feichiogi. Bachgen fydd hi’n ei gael. Rwyt i roi’r enw Iesu iddo, am mai fe fydd yn achub ei bobl o'u pechodau.
Angel: Mair, mae'r Arglwydd gyda thi. Paid bod ofn. Rwyt ti’n mynd i gael mab.  Iesu ydy’r enw rwyt i’w roi iddo. Bydd yn ddyn pwysig iawn, a bydd yn cael ei alw’n Fab y Duw Goruchaf. 
· Tua’r un adeg dyma Cesar Awgwstws yn gorchymyn cynnal cyfrifiad drwy'r Ymerodraeth Rufeinig i gyd. Roedd pawb yn mynd adre i’r trefi lle cawson nhw eu geni, i gofrestru ar gyfer y cyfrifiad. Felly gan fod Joseff yn perthyn i deulu’r Brenin Dafydd, gadawodd Nasareth yn Galilea, a mynd i gofrestru yn Jwdea – yn Bethlehem. Aeth yno gyda Mair oedd yn mynd i fod yn wraig iddo, ac a oedd erbyn hynny’n disgwyl babi. 
(Gallwch wneud i Mair a Joseff gerdded yn araf o ‘Nasareth’ i ‘Fethlehem.’ Ar ôl cyrraedd sicrhau eu bod yn eistedd i lawr.)
· Tra roedden nhw yno daeth yn amser i’r babi gael ei eni - bachgen bach.
Dyma Mair yn lapio cadachau geni yn ofalus amdano, a'i osod i orwedd mewn preseb. Doedd dim llety iddyn nhw aros ynddo.

(Cofiwch roi’r babi mewn preseb)
· Iesu oedd enw’r babi. Ond roedd ganddo enw arall hefyd – Emaniwel sef Duw gyda ni. Roedd Duw wedi gyrru ei fab i fyw gyda ni ar y ddaear ac i gynnig gobaith i bob dyn. 

Ymunwch â ni i ganu (neu gadewch i’r plant ganu): (417 Caneuon Ffydd; BOB MCGEE cyf.. NEST IFANS Hawlfraint © 1976 C.A. Music / Music Services)

Emanwel, Emanwel, 
ei enw yw Emanwel, 
Duw gyda ni, Duw ynom ni, 
ei enw yw Emanwel.

Goleuni'r byd, Goleuni'r byd,
ei enw yw Goleuni'r byd, 
Duw gyda ni, Duw ynom ni, 
ei enw yw Goleuni'r byd.

Meseia Duw, Meseia Duw, 
ei enw yw Meseia Duw, 
Duw gyda ni, Duw ynom ni, 
ei enw yw Meseia Duw.
(Yn ystod y gân rhaid gosod y bugail/bugeiliaid yn eu lle)

· Iesu yw’r Emaniwel, sef Duw gyda ni. A dwedodd Iesu amdano’i hun, ‘Fi yw goleuni’r byd’. Roedd goleuni yn rhan bwysig o eni Crist i’r byd. Goleuni welodd y bugeiliaid allan ar y bryniau.

Bugail: Roeddwn i allan drwy’r nos yn gofalu am fy nefaid. Yn sydyn dyma fi’n gweld un o angylion yr Arglwydd, ac roedd ysblander Duw fel golau llachar o'u cwmpas nhw. Roeddwn i wedi dychryn am fy mywyd. Ond dyma'r angel yn dweud wrtha i:
Angel: Paid bod ofn. Mae gen i newyddion da i ti! Mae dy Achubwr wedi cael ei eni heddiw, yn Bethlehem. Ie, y Meseia! Yr Arglwydd! Dyma sut byddi di’n ei nabod e: Fe weli di fabi bach wedi ei lapio mewn cadachau ac yn gorwedd mewn gwely o wair.

· Yn sydyn dyma filoedd o angylion eraill yn dod i’r golwg, roedd fel petai holl angylion y nefoedd yno yn addoli Duw 

Angel / Angylion: Gogoniant i Dduw yn y nefoedd uchaf, a heddwch ar y ddaear islaw

a bendith Duw ar bobl.

Bugail: Dwedais wrth y bugeiliaid eraill, ‘Dewch! Gadewch i ni fynd i Bethlehem, i weld be’ sydd wedi digwydd.’
 I ffwrdd â ni! A dyma ni'n dod o hyd i Mair a Joseff a'r babi bach yn gorwedd ar wely o wair.

Ar fy ffordd adre dwedais wrth bawb beth oedd wedi digwydd, a beth ddwedodd yr angel am y plentyn. 
· Roedd pawb glywodd am y peth yn rhyfeddu at yr hyn roedd y bugeiliaid yn ei ddweud. Ond roedd Mair yn cofio pob manylyn, ac yn meddwl yn aml am y cwbl oedd wedi cael ei ddweud am ei phlentyn. 
· Aeth y bugeiliaid yn ôl i’w gwaith gan ganmol a moli Duw am bopeth roedden nhw wedi ei weld a’i glywed. Roedd y cwbl yn union fel roedd yr angel wedi dweud.

Ymunwch gyda ni i ganu ein carol nesaf sef (neu gadewch i’r plant ganu): Caneuon Ffydd 438 (NAHUM TATE, 1652-1715
cyf.. ,p. GWYN JONES)

Pan oedd bugeiliaid gyda'u praidd 
yn gorwedd ar y bryn 
daeth angel Duw o'r t'wyllwch du 
fel golau disglair, gwyn.
Wrth weld eu braw a'u dychryn hwy, 
"Nac ofnwch," meddai ef,
"Cans dwyn yr wyf lawenydd mawr,
newyddion da o'r nef.



(Yn ystod y garol rhaid gosod y gŵr/ gŵyr doeth yn ei le/eu lle)

· Nid y bugeiliaid yn unig a welodd oleuni rhyfeddol yn goleuo’r nos.  Teithiodd rhai ŵyr doeth o’r dwyrain i Jwdea. Gan mai Herod oedd y brenin pan gafodd Iesu ei eni dyma nhw’n stopio yn Jerwsalem i ofyn:
Gŵr doeth: Ble mae'r un sydd newydd gael ei eni yn frenin yr Iddewon? Gwelon ni ei 

seren yn codi yn y dwyrain.

· Pan glywodd y Brenin Herod hyn roedd wedi cynhyrfu’n lân. Pan ddeallodd Herod fod y brenin newydd i’w eni ym Methlehem fe alwodd y gwŷr doeth i gyfarfod preifat. Cafodd wybod ganddyn nhw bryd yn union oedd y seren wedi ymddangos. Yna dwedodd:
Herod
: Ewch i Bethlehem i chwilio am y plentyn. Yna gadewch i mi wybod pan ddowch o hyd iddo.
· Ar ôl gwrando ar beth oedd gan Herod i'w ddweud, i ffwrdd â nhw. Dyma’r seren yn mynd o’u blaen, nes iddi aros uwchben yr union fan lle roedd y plentyn. Roedden nhw wrth eu bodd!  
Gŵr doeth: Pan es i i mewn i'r tŷ, dyna lle roedd y plentyn hefo Mair. Dyma fi’n (nhw’n) disgyn ar fy ngliniau (eu gliniau) o’i flaen a'i addoli. Yna dyma fi’n (nhw’n) agor y paciau a rhoi anrhegion gwerthfawr iddo – aur a thus a myrr. 
Roedd goleuni’r seren yn y nos wedi fy arwain i at wir oleuni’r byd.

· Rhybuddiodd Duw y gŵyr /gŵr doeth mewn breuddwyd i beidio mynd yn ôl at Herod, felly dyma fe/nhw’n teithio'n ôl i’w gartref ar hyd ffordd wahanol.

Ymunwch gyda ni i ganu ein carol nesaf sef (neu gadewch i’r plant ganu): Caneuon Ffydd 477* (W. R. P. GEORGE)

Ganwyd Iesu'n nyddiau Herod, 
ganwyd Iesu'n Frenin nef,
gwelwyd seren yn y dwyrain 
oedd yn arwain ato ef.
Cytgan: Rhown ein moliant uwch ei breseb;

mae'r gogoniant ar ei Wyneb,
Wyneb Iesu, Wyneb Iesu, Brenin nef.
· Bu llawer o ddathlu yn ardal Bethlehem pan anwyd Iesu Grist. Roedd yr angylion, y bugeiliaid a’r gwŷr doeth yn dathlu geni brenin newydd, goleuni’r byd.
· Ar ôl iddo dyfu’n ddyn dwedodd Iesu, ‘Fi ydy golau'r byd. Dw i wedi dod fel golau i'r byd, fel bod dim rhaid i'r bobl sy'n credu ynof fi aros yn y tywyllwch’. Bydd gan y rhai sy'n fy nilyn i olau i'w harwain nhw i fywyd, a fyddan nhw byth yn cerdded mewn tywyllwch.” (Ioan 8:12; 12:46)
Gweddïwn: Ein Tad, diolch i ti am yrru Iesu Grist i’r byd. Diolch am ei eni gwyrthiol ym Methlehem. Diolch am hanes rhyfeddol yr angylion, y bugeiliaid a’r   gŵyr doeth yn dathlu ei eni ef. Helpa ni i addoli Iesu, goleuni’r byd. Helpa ni i ddeall bod dy eiriau Di yn lamp i’n traed ac yn goleuo’n llwybr trwy’n bywyd. Wrth i ni weld goleuadau lliwgar y Nadolig ar y coed ac yn y strydoedd helpa ni i gofio am y baban a ddaeth fel goleuni i’r holl fyd - Iesu ein Hachubwr. Amen.
Canwn gyda’n gilydd:....

(os dymunwch – O deuwch ffyddloniaid)

Stori i’r plant: Iesu’r Bugail Da

Gwyl y Geni

Cofiwch addasu’r eirfa a’r dafodiaith i siwtio’ch plant a’ch ardal. Bydd rhaid
addasu’r oedfa yn 61 oedran a nifer y plant. Mae Ppt wedi ei baratoi ond nid oes
rhaid ei ddefnyddio.

Croeso i'n hoedfa Nadolig. Gawn ni ddechrau drwy ganu (carol addas, fywiog,
adnabyddus)

Heddiw rydyn ni am ddathlu gwyl y geni. Dyma adnodau o Eseia, pennod 9.
Sgwennwydy geiriau yma 700 o flynyddoedd cyn geni lesu ym Methlehem,
Jwdea.

Mae'r bobl oedd yn byw yn y tywyllwch wedi gweld golau llachar.
Mae golau wedi gwawrio ar y rhai oedd yn byw dan gysgod marwolaeth.

'Achos mae plentyn wedli cael ei eni i ni; mab wedi cael ei roi i ni.

Bydd e'n cael y cyfrifoldeb o lywodraethu.

A bydd yn cael ei alw yn Strategydd rhyfeddol, y Duw arwrol, Tad yr oesoedd,
Tywysog heddwch.

700 o flynyddoedd cyn ei eni roedd Eseia yn cyhoeddifod plentyn arbennig, mab
arbennig, yn mynd i ddod i roi goleuni i'r holl fyd.

Anfonwyd angel o'r nef i Nasarethii roi neges sbesial i Mair a Joseff.

(Naill ai mi fedr yr angel wynebu'r gynulleidfa gyfan, a throi ei chorff un ffordd wedyn y
ffordd arall wrth esgus ei bod yn siarad & Mair a Joseff. Neu, mae’n bosib gwisgo plant
ifanc i fyny fel Mair a Joseff a chael yr Angel i'w cyfarch.)

Angel: Joseff fab Dafydd, paid petruso mynd & Mair adre i fod yn wraig i ti, am mai'r
Ysbryd Glan sydd wedi gwneud iddi feichiogi. Bachgen fydd hi'n ei gael. Rwyt i roi'renw
lesu iddo, am mai fe fydd yn achub ei bobl o'u pechodau.

Adnoddau: Pyped dafad/oen (Gwgliwch ‘sheep glove puppet’). Mae angen tipyn o gymeriad i weithio’r pyped yn llwyddiannus. Rhaid cofio drwy’r amser fod y pyped yn ‘fyw’ ac yn ‘siarad’.

Gwisg bugail traddodiadol a ffon fugail i’r storïwr.
Sbectol haul tywyll i’r ‘oen’. Falle bydd rhaid selotapio’r sbectol yn sownd.
(cario’r bocs – yr oen o’r golwg)

Helo bawb!  Roeddwn i wrth fy modd yn gwrando ar hanes geni Iesu...yn lle?
Da iawn – Bethlehem. Dw i wedi gwisgo fel un o’r bobl aeth i weld Iesu – fel pwy?

Ia – fel bugail. Gawson nhw sioc do wir! Un munud roedden nhw’n edrych ar ôl eu defaid ar y bryniau a’r munud nesa roedd yr awyr yn llawn o angylion!

Dw i’n edrych ar ôl defaid hefyd. Wel....nid defaid, ond oen! Hoffech chi weld fy oen bach i? Mae hi’n swil  - dim ond babi ydy hi, oen ifanc, ifanc!

Na i gnocio i weld os ddaw hi allan (cnocio ar y bocs).
(Yr oen yn dod allan yn gwisgo sbectol haul).
Wel, helo! Pam wyt ti’n gwisgo sbectol haul?

Achos ti’m eisiau cael dy ddallu gan oleuni’r angylion! 
Does 'na ddim angylion yma rŵan! (Yr oen yn benisel)
O diar! Be sy’n bod? Mae hi’n dweud ei bod hi wedi clywed am yr angylion a’i bod hi wedi edrych ymlaen i’w gweld nhw! Dim ots. Tynna dy sbectol ac edrycha ar y plant.

(Tynnu’r sbectol - syllu ar y plant a diflannu’n ôl i’r bocs).
O diar! Ddwedais i ei bod hi’n swil do! Na i gnocio i weld os ddaw hi’n ôl allan.
(cnocio – yr oen yn sbecian dros dop y bocs, wedyn yn dod allan yn araf bach)
Helo ......(Rhowch enw i’r oen)

Oeddet ti wedi mwynhau clywed y plant? Oedden – yn dda iawn! 

Wyt ti’n gwybod be mae bugail yn wneud?

(Oen yn siarad: cofiwch y dylai’r oen symud a gwneud arwyddion o syndod neu ofn pan mae hi’n gwrando ar y stori. Ni ddylai’r pyped aros yn static drwy’r amser.)
Eistedd o gwmpas y tân yn siarad! .....Naci wir! Cheeky.

Mae gan fugeiliaid waith pwysig iawn. Maen nhw’n gofalu am ddefaid allan ar y bryniau neu yn y caeau. Weithiau mae defaid yn crwydro ac mae’n rhaid i’r bugail fynd i chwilio amdanyn nhw.

Mae yna stori yn y Beibl am fugail ifanc o’r enw Dafydd. Dafydd laddodd y cawr Goliath, a dyma be ddwedodd Dafydd wrth y Brenin Saul cyn iddo fynd allan i ymladd :

“Bugail ydw i, syr, yn gofalu am ddefaid fy nhad. Weithiau bydd llew neu arth yn dod a chymryd oen o'r praidd. 35 Bydda i'n rhedeg ar ei ôl, ei daro i lawr, ac achub yr oen o'i geg. Petai'n ymosod arna i, byddwn i'n gafael ynddo gerfydd ei wddf, ei daro, a'i ladd.  

(1 Samuel 17: 34-35)
(Oen yn siarad)
Oedd.. mi oedd o’n ddewr iawn. Roedd e’n rhoi ei holl galon a’i holl egni i ofalu am y defaid. Ac mi roedd Dafydd yn trystio Duw. Fe ddwedodd Dafydd wrth Saul mai Duw wnaeth ei achub rhag y llew a'r arth, ac mai Duw fyddai’n ei achub o afael Goliath hefyd.
Mae yna adnod sbesial iawn yn y Beibl sy’n dweud, Iesu ydy’r bugail da (Ioan 10:11).  Bugail sydd hyd yn oed yn well ’na Dafydd!

Mae Iesu eisiau ein cadw ni’n ddiogel, mae o eisiau gofalu amdanon ni. Byddai Iesu yn hapus iawn petawn ni i gyd yn ei gorlan arbennig ef.  Mae ’na adnod sy’n dweud fod Iesu’n nabod ei ddefaid ei hun a’u bod nhw’n ei nabod e’. (Ioan 10)
Sut mae defaid yn dod i nabod eu bugail? Am eu bod yn ei gwmni bob dydd. Am eu bod yn ei weld. Yn ei gyffwrdd. Yn ei ddilyn. Am eu bod yn clywed ei lais. Mae’r defaid yn dod i nabod eu bugail ac yn gwybod pan mae rhywun dieithr yna.
(Yr oen yn cytuno)
Wyt – dw i’n gwybod dy fod ti’n nabod fi a dw i’n dy nabod di!

Mae’r un peth yn wir amdanon ni ac Iesu. Os ydyn ni eisiau bod yn un o ddefaid Iesu mae’n rhaid i ni ei nabod. Mi fedrwn ni ddarllen amdano yn y Beibl a gwrando ar bobl eraill yn dweud ei hanes. Mi fedrwn ni weddïo arno fe. Er nad ydyn ni’n gallu gweld Iesu hefo’n llygaid mae e’n fyw ac yn fugail da i’w bobl. Wrth ddysgu mwy amdano fe a’i drystio, mi fydd o’n cadw ni’n ddiogel yn ei gorlan arbennig - sef y nefoedd.
(Yr oen yn siarad)

Ydyn – rydyn ni’n lwcus iawn bod y bugeiliaid wedi dweud wrth bawb be ddigwyddodd yn Bethlehem. Mae bugeiliaid yn sbesial!

(Yr oen yn siarad)

Ydyn – mae defaid ac ŵyn yn sbesial hefyd!

(Yr oen yn siarad)

Mae (enw’r oen) yn edrych ymlaen at ddiwrnod Nadolig i gael dathlu geni Iesu Grist i’r byd. Ydych chi’n edrych ymlaen hefyd?
(Yr oen yn siarad)

Mae (enw’r oen) eisiau atgoffa chi i godi’n gynnar iawn, iawn - tua 4 o’r gloch y bore. A gwnewch yn siŵr eich bod chi’n deffro dad a mam hefyd iddyn nhw gael mwynhau gyda chi!
(Yr oen yn siarad)

Wrth gwrs fod pawb yn deffro’n gynnar ar ddiwrnod Nadolig!

Pawb i gau eu llygaid yn dynn i ni gael gweddïo: Ein Tad, diolch i ti am hanes y geni gwyrthiol yn Bethlehem. Diolch i ti am Mair a Joseff. Diolch i ti am yr angylion, y gwŷr doeth a’r bugeiliaid. Helpa ni i gofio bod Iesu wedi tyfu ac wedi dweud mai ef oedd y bugail da. Helpa ni i gredu ynddo a’i drystio fel bugail ar ein bywydau. Helpa ni i fwynhau’r Nadolig, i fod yn ffrindiau da i’n gilydd ac i gofio mai Iesu ydy dy fab annwyl Di, ein Tad nefol. Diolch mai ef yw’r Emaniwel - Duw gyda ni. Amen.
Gorffen drwy ganu carol adnabyddus.

"A dyma'r arwydd fydd i chwi:�cewch faban yn ei grud�mewn preseb llwm yn llety'r ych�a'r gwellt amdano'n glyd."





"Gogoniant i'r goruchaf Dduw, �tangnefedd is y nef;�i ddynion bydd ewyllys da �byth mwy, o'i eni ef."


























Wele'r seren fry'n y dwyrain�	yno'n sefyll yn y nen�uwch y lle gorweddai'r bychan:�	bu llawenydd mawr dros ben.





Rhoes y doethion eu hanrhegion�	wrth ei breseb ar y gwair,�aur a thus a myrr a roeson,*�	llawer trysor i Fab Mair.








Cefn y bocs

